RUNDTUR I FOLKEDAL
Vi har rydda og merka og gjort klart for at ein kan gå ein rundtur i Folkedal, for å nå desse 5 stølane i år. Dette vil vera ein dagstur på om lag 8 timar med pausar og ei matøkt.
Vi vil tilrå at du byrjar på HELGASTØL og at du køyrer opp skogsvegen. Derifrå går du rett over til HOLSTSØ og vidare ned til GULLEIKSHELDREN før du går igjen ned att til elva, krysser denne og går oppatt i Longelie. Her er det skilta og merka sti langs gjelkanten utover til du møter stien som kjem frå HELGASTØL. Følg denne ned til  LONGESKOR. Herfrå går du utover og langs kanten til HÅLI og ned til FOLKEDAL. Dermed har du fått med deg 5 flotte stølar på ein og same dag. Det er en krevjande tur, men absolutt overkommeleg. Denne runden er for dei som ynskjer litt meir utfordring og likar å ta fleire stølar på same tur og dag. 
[bookmark: _GoBack]Om ein ikkje ynskjer gå heile runden kan ein sjølvsagt dele den opp akkurat slik ein vil. Det er kjekt at det er fleire vegar å gå til same støl og det er noko vi jobbar hardt for å klare å få til. Ei skikkeleg utfordring vil vera å gå alle vegane til kvar enkelt støl meiner viDette er Granvin Turlag sitt mål for å verta kjende og for å opprettehalde alle dei gamle stølvegane.

